ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՆԳՆՄԱՆ ՎԱՐԿԵՐԻ ԲԱՆԿԻ ՄԻՋԵՎ «ԿՈՎԿԱՍՅԱՆ ԷԼԵԿՏՐԱՀԱՂՈՐԴՄԱՆ ՑԱՆՑ IV» ՎԱՐԿԱՅԻՆ ՀԱՄԱՁԱՅՆԱԳՐԻ» ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



	1. ՀՀ ֆինանսների նախարարություն
	05.03.2026թ.

	
	№ 04/5-2/5552-2026

	Հայաստանի Հանրապետության և Վերականգնման վարկերի բանկի (ՎՎԲ) միջև «Կովկասյան էլեկտրահաղորդման ցանց IV» վարկային համաձայնագրի Նախագծի վարկավորման պայմանները հետևյալն են՝
· վարկի գումար` 120.0 մլն եվրո,
· վարկային միջոցների մասհանման վերջնաժամկետ՝ 30.10.2032թ.,
· վարկառուն իրավունք ունի չեղյալ համարել վարկի չմասհանված գումարը, որի համար պետք է վճարի վարկի չօգտագործման համար վճար (Non-utilisation fee), որի չափը որոշվում է ՎՎԲ կողմից,
· վարկային միջոցները ենթավարկավորվում են ծրագիրն իրականացնողին ենթավարկային պայմանագրով,
· վարկի տոկոսադրույքի տեսակ՝ ֆիքսված, 
· վարկի տարեկան տոկոսադրույքը ֆիքսվում է յուրաքանչյուր մասհանումից երկու բանկային օր առաջ և իրենից ներկայացնում է SWAP դրույքաչափ + ֆիքսված մարժա (մարժայի արժեքը նախագծում նշված չէ, համաձայն ՎՎԲ կողմից էլ. հաղորդագրությամբ ուղարկված տեղեկատվության՝ 26.02.2026թ. դրությամբ մարժայի ինդիկատիվ դրույքաչափը կազմում է 1.47%),  
· մասհանումների տոկոսադրույքները կոնսոլիդացվում են, և վարկի ամբողջական մասհանումներից հետո տոկոսադրույքների միջին արժեքը ֆիքսվում է և կիրառվում մինչև վարկի վերջնական մարումը,
· պարտավորության վճար՝ տարեկան 0.25% դրույքաչափ, հաշվարկվում է վարկի չմասհանված գումարի նկատմամբ, հաշվարկման սկիզբ է համարվում պայմանագրի ստորագրման ամսաթվից ինն ամիս հետո, վճարվում է կիսամյակային կտրվածքով, տոկոսավճարների վճարման հետ միաժամանակ, որից առաջին վճարման ամսաթիվ է նշված 15.05.2027թ.,
· միանվագ կոմիսիոն վճար՝ 1% դրույքաչափով, վճարվում է 1)առաջին մասհանումից առաջ և 2)համաձայնագրի ստորագրումից երեք ամիս անց, կամ համաձայնագրի ուժի մեջ մտնելուց մեկ ամիս անց (նշվածներից ավելի ուշ տեղի ունեցած ամսաթվին),
· վարկի ժամկետ՝ 15.5 տարի, որից արտոնյալ ժամկետ՝ 5 տարի,
· մայր գումարը ենթակա է մարման 21 հավասարաչափ կիսամյակային վճարումներով` սկսած 15.05.2031թ. մինչև 15.05.2041թ.:
Այսպիսով՝ Վարկառուն պարտավորվում է վերոհիշյալ պայմաններով և դրույթներով սպասարկել և մարել վարկը:
	Ընդունվել է ի գիտություն:

	2. ՀՀ արդարադատության նախարարություն
	22.01.2026թ.

	
	№ /14.2/2468-2026

	«Կովկասյան էլեկտրահաղորդման ցանց IV» վարկային Վարկային համաձայնագրի 4.1 կետով սահմանվում է, որ պարտավորության վճարը կգանձվի Համաձայնագրի ստորագրումից հետո երեք ամսվա ընթացքում (…):
Նշված կարգավորման առնչությամբ հարկ է նշել, որ «Միջազգային պայմանագրերի մասին» օրենքի (այսուհետ՝ Օրենք) 17-րդ հոդվածի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։ Ուստի, համաձայնագրի շրջանակներում Հայաստանի Հանրապետությունը միջազգային պարտավորություններ կարող է ստանձնել միայն դրա՝ օրենքով սահմանված կարգով ներպետական ընթացակարգերն անցնելուց հետո:
	Նախագծում ավելացվել է ուժի մեջ մտնելու դրույթ, որի հիման վրա հիշյալ կետում կատարվել է համապատասխան փոփոխություն:

	Վարկային համաձայնագրի նախագծի 15.4 կետի մասով՝
Օրենքի 20-րդ հոդվածի 1-ին մասի համաձայն՝ միջազգային պայմանագրում փոփոխությունները կատարվում և ուժի մեջ են մտնում պայմանագրի կողմերի գրավոր ձևակերպված համաձայնությամբ այդ պայմանագրով սահմանված կարգով, եթե փոփոխող միջազգային պայմանագրում չեն պարունակվում այնպիսի դրույթներ, որոնք հիմքեր կառաջացնեն նույն օրենքով միջազգային պայմանագրի կնքման և ուժի մեջ մտնելու համար սահմանված այլ ընթացակարգեր կիրառելու համար։
Հետևաբար վերոնշյալ կետերն այնքանով, որքանով չեն նախատեսում առանձին դեպքերում ուժի մեջ մտնելու այլ ընթացակարգեր կիրառելու հնարավորություն, հակասում են Օրենքի 20-րդ հոդվածին:
	Ընդունվել է, 
կատարվել է համապատասխան փոփոխություն:


	Առաջարկվել է հստակեցնել Նախագծերի ուժի մեջ մտնելու ընթացակարգերը:
	Ընդունվել է, 
կատարվել  համապատասխան փոփոխություն:

	Վարկային համաձայնագրի նախագծի 1-ին հավելվածով սահմանվում է ՀՀ արդարադատության նախարարի կողմից իրավաբանական կարծիքի տրամադրման ձևաչափը, որով նախատեսված դրույթներով եզրակացության տրամադրումը դուրս է Արդարադատության նախարարության իրավասության շրջանակներից (Օրենքի 16-րդ հոդվածի 3-րդ մասի համաձայն՝  համապատասխան եզրակացությունը տրամադրվում է փաստաթղթի ուժի մեջ մտնելու համար անհրաժեշտ ներպետական ընթացակարգերի կատարման վերաբերյալ):
	Ընդունվել է, քննարկվում է իրավաբանական եզրակացության բովանդակության հարցը:


	3. ՀՀ արտաքին գործերի նախարարություն
	21.01.2026թ.

	
	№ 1111/2782-26

	Դիվանագիտական հարաբերությունների հաստատումից ի վեր Հայաստանի Հանրապետության և Գերմանիայի Դաշնային Հանրապետության միջև հարաբերությունները զարգացել են բարեկամության, կառուցողական համագործակցության և փոխըմբռնման ոգով։ Հայաստանը մեծապես կարևորում է Գերմանիայի հետ հարաբերությունների հետևողական զարգացումն ու խորացումը երկկողմ հետաքրքրություն ներկայացնող բոլոր ոլորտներում։
Գերմանիան զարգացման ոլորտում Հայաստանի խոշորագույն դոնորներից է: Գերմանիայի կառավարությունը Վերականգնման վարկերի բանկի (ՎՎԲ) միջոցով պարբերաբար ֆինանասավորել է կարևոր ծրագրեր՝  դրանով աջակցելով Հայաստանի կայուն տնտեսական զարգացմանը, շրջակա միջավայրի պահպանմանը, ժողովրդավարական բարեփոխումներին:
Հանրապետության և Վերականգնման վարկերի բանկի միջև «Կովկասյան էլեկտրահաղորդման ցանց IV» վարկային համաձայնագրի նախագծով նախատեսվում է 120 մլն. եվրոյի չափով վարկային միջոցներ տրամադրել Հայաստանի Հանրապետությանը «Կովկասյան էլեկտրահաղորդման ցանց» ծրագրի իրականացման համար, որը կարող է խթանել էներգետիկայի բնագավառում տարածաշրջանային փոխշահավետ համագործակցության զարգացումը։
Հաշվի առնելով վերոգրյալը և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում «Կովկասյան էլեկտրահաղորդման ցանց IV» վարկային համաձայնագրի ստորագրումը:
Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն:












	Համաձայն Միջազգային պայմանագրերի մասին օրենքի  2-րդ հոդվածի 2-րդ կետի միջազգային պայմանագրի հայկական կողմ կարող են լինել  Հայաստանի Հանրապետություն՝ ի դեմս Հայաստանի Հանրապետության կառավարության, նախարարությունների, ինչպես նաև Կառավարությանը և վարչապետին ենթակա մարմինների, այլ պետական մարմինների, որոնք իրենց գործունեությունը կարգավորող օրենքներով օժտված են միջազգային պայմանագիր կնքելու լիազորությամբ:
	Ընդունվել է. 
Նախագիծն ամբողջությամբ փոփոխվել է այդ տրամաբանությամբ:  

	Առաջարկվել է փաստաթղթում նախատեսել առանձին դրույթ՝ սահմանելով ԲԷՑ-ը որպես ծրագիրն իրականացնող մարմին:
	Ընդունվել է,
[bookmark: _GoBack]Նախագծի 1.2 կետում ներկայացվել է ԲԷՑ-ի սահմանումը: 

	Առաջարկվել է 15.8 կետում հանել դրույթը կամ դիտարկել անձեռնամխելիություից երկկողմանի հրաժարվելու հնարավորությունը:  
	Չի ընդունվել, քանի որ այն համարվում է ստանդարտ դրույթ, ինչպես սահմանված է եղել նախկին համաձայնագրերում:

	4. Պետական գույքի կառավարման կոմիտե
	04.02.2026թ. 

	
	№ ԱՎ//3247-2026

	Հայտնում ենք, որ Հայաստանի Հանրապետության և Վերականգնման վարկերի բանկի (ՎՎԲ) միջև 120 եվրո արժողությամբ «Կովկասյան էլեկտրահաղորդման ցանց IV» վարկային համաձայնագրի նախագծով «Պետական գույքի կառավարման մասին» Հայաստանի Հանրապետության օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	5. ՀՀ տարածքային կառավարման և ենթակառուցվածքների նախարարություն

	05.01.2026թ.

	
	№ ԴԽ/27.1/1674-2026

	Վերականգնման վարկերի բանկի (KfW) աջակցությամբ իրականացվող «Կովկասյան  էլեկտրահաղորդման ցանց (Հայաստան-Վրաստան հաղորդիչ գիծ/ ենթակայաններ) ծրագրի (այսուհետ՝ Ծրագիր) իրականացման նպատակով կնքվել են` Վերականգնման վարկերի բանկի (այսուհետ՝ Բանկ) հետ 2014թ. դեկտեմբերի 9-ին 75 մլն եվրոյի և 10,2 մլն եվրոյի և 2015թ. դեկտեմբերի 11-ին 83 մլն եվրոյի վարկային, 2016թ. մայիսի 30-ին 10 մլն եվրոյի դրամաշնորհային (Եվրամիության Հանձնաժողովի Հարևանության Ներդրումային Գործիքի (“NIF”) շրջանակներում) և Եվրոպական Ներդրումային Բանկի հետ 2015թ. մարտի 16-ին 10 մլն եվրոյի վարկային համաձայնագրեր: Բացի այդ Բանկի, Հայաստանի Հանրապետության՝ ի դեմս ՀՀ ֆինանսների նախարարության և ի դեմս ՀՀ տարածքային կառավարման և ենթակառուցվածքների նախարարության (այսուհետ՝ Նախարարություն) և Ծրագիրն իրականացնող «Բարձրավոլտ էլեկտրացանցեր» ՓԲ ընկերության (այսուհետ՝ Ընկերություն) միջև կնքվել է Փորձագիտական ծառայություններ մատուցելու համար ֆինանսավորման դրամաշնորհային համաձայնագիր՝ 550 հազ. եվրոյի չափով օժանդակություն տրամադրելու մասին:
Ծրագրի նպատակն է միացնել հայկական և վրացական էներգահամակարգերը վրացական սահմանին մոտ` Այրումում (Հայաստան) տեղակայվող 500/400/220 կՎ բարձր լարման հաստատուն հոսանքի փոխակերպիչ կայանով (վերջնական հզորությունը 1050 ՄՎտ): Վրացական կողմից միացումը կլինի «Մառնեուլի» ենթակայանից 500 կՎ օդային գծի միջոցով, հայկական կողմից միացումը կլինի Դդմաշենում տեղակայվող 400/220 կՎ ենթակայանից 400 կՎ օդային գծի միջոցով: Արդյունքում, Հայաստան-Վրաստան էլեկտրաէներգիայի փոխանակման հզորությունը նախատեսվել է ներկայիս 200 ՄՎտ-ից առաջին փուլում հասցնել 350 ՄՎտ-ի, հետագայում, ելնելով տարածաշրջանային շուկայի պահանջարկից, հասցնել մինչև 1050 ՄՎտ-ի:
Նոր էլեկտրահաղորդման օդային գծերի կառուցմամբ նկատելիորեն կբարելավվի ծառայության որակը, զգալիորեն կխթանվի էներգետիկայի բնագավառում տարածաշրջանային փոխշահավետ համագործակցության զարգացումը, ինչպես նաև կստեղծվի նախապայման` ԱՊՀ երկրների էլեկտրաէներգետիկ համակարգի հետ զուգահեռ աշխատանք կազմակերպելու համար:
Ծրագրի իրականացման անհրաժեշտությունը բխում է նաև ՀՀ կառավարության 2021թ. հունվարի 14-ի № 48-Լ որոշմամբ հաստատված՝ Հայաստանի Հանրապետության էներգետիկայի բնագավառի զարգացման ռազմավարական ծրագրից (մինչև 2040 թվականը) և դրա իրագործումն ապահովող ծրագիր-ժամանակացույցից:
Ծրագրի շրջանակներում կնքվել է խորհրդատվական պայմանագիր «Fichtner GmbH & Co.KG» ընկերության (այսուհետ՝ Խորհրդատու) հետ: Վերջինիս աջակցությամբ իրականացվում են Ծրագրի 3 լոտով (Լոտ 1՝ Դդմաշենի ենթակայանի, Լոտ 2՝ Էլեկտրահաղորդման գծերի և Լոտ 3՝ Բարձր լարման հաստատուն հոսանքի փոխակերպիչ կայանի (ԲԼՀՀՓԿ)  կառուցում) գլխավոր կապալառուների ընտրության մրցութային գործընթացներ, այդ թվում՝ Լոտ 1-ի մասով. Մրցութային հայտ են ներկայացրել Andritz Hydro GmbH և China National Electric Engineering ընկերությունները: Իրականացվում է տեխնիկական հայտերի ուսումնասիրման գործընթաց, որից հետո սահմանված կարգով կբացվի ֆինանսական հայտերը: 
Լոտ 2-ի մասով. Իրականացված մրցույթի արդյունքում հնդկական KEC International limited (այսուհետ՝ KEC) ընկերության հետ սահմանված կարգով կնքվել է պայմանագիր՝ 70 մլն եվրո գումարով՝ առանց ԱԱՀ: KEC-ին վճարվել է կանխավճար (17,5 մլն եվրո), ինչն էլ համարվել է պայմանագրի աշխատանքների սկսման ամսաթիվ: Իրականացվում են պայմանագրով նախատեսված աշխատանքները: 
Լոտ 3-ի մասով. Մրցութային հայտ է ներկայացրել State Grid Corporatin of China - CET ընկերությունը (Չինաստան): Իրականացվում է տեխնիկական հայտի ուսումնասիրման գործընթաց, որից հետո սահմանված կարգով կբացվի ֆինանսական հայտը:
Ծրագրի իրականացման համար կնքված վարկային և դրամաշնորհային միջոցների ընդհանուր առկա բյուջեն առանց հարկերի կազմում է 188,75 մլն եվրո, մինչդեռ 2024թ. նոյեմբերին Խորհրդատուի կողմից ներկայացված Ծրագրի իրականացման համար թարմացված նախահաշվային արժեքը կազմում է 542,75 մլն եվրո, որն ունի հետևյալ բաշխվածութունը.
	Լոտ 1՝ Դդմաշենի ենթակայան	
	47 մլն եվրո (+/- 15%)*

	Լոտ 2՝ էլեկտրահաղորդման գիծ	
	75 մլն եվրո

	Լոտ 3՝ Այրում ԲԼՀՀ փոխակերպիչ կայան
	343 մլն եվրո (+/- 25%)*

	Չնախատեսված ծախսեր
	69, 75 մլն եվրո

	Խորհրդատու
	8  մլն եվրո

	Ընդհանուր	
	542,75 մլն եվրո


*Ըստ Խորհրդատուի՝ Լոտ 1-ի համար նշված բյուջեն կարող է տատանվել +/- 15%, իսկ Լոտ 3-ի համար՝ +/- 25%:
Հաշվի առնելով վերոգրյալը, ինչպես նաև Ծրագրի իրականացման համար ֆինանսական բացը լրացնելու և Ծրագրի բնականոն ընթացքն ապահովելու նպատակով Նախարարությունը և Ընկերությունը գտնում են, որ անհրաժեշտ է Հայաստանի Հանրապետության և Վերականգնման վարկերի բանկի (ՎՎԲ) միջև 120 մլն եվրո արժողությամբ «Կովկասյան էլեկտրահաղորդման ցանց IV» վարկային և 15 մլն արժողությամբ «Կովկասյան էլեկտրահաղորդման ցանց ԵՄ Փուլ II Հարևանության ներդրումային հարթակ» դրամաշնորհային և ծրագրի համաձայնագրերի կնքումը: 
	Ընդունվել է ի գիտություն:

	6. ՀՀ կենտրոնական բանկ
	30.01.2026թ.

	
	№ 15.4-07/80-26

	«Կովկասյան էլեկտրահաղորդման ցանց IV» վարկային համաձայնագրի Հավելված 1-ը նախատեսում է Հայաստանի Հանրապետության կողմից տրամադրվող իրավական կարծիքի ձևանմուշները: Ձևանմուշի 2.3 կետի (a) ենթակետում նախատեսվում է լրացնել տեղեկատվություն Կենտրոնական բանկի կողմից տրված հաստատման (approval) վերաբերյալ: Նկատի ունենալով, որ համաձայնագրի բովանդակությունից պարզ չէ, թե ինչ հաստատման մասին պետք է ներառվի նշված կետում կամ ձևանմուշից հանել տվյալ կետը: 
	Ընդունվել է.
եթե նման հաստատում չի պահանջվում, դրա մասին նշում պետք է կատարել իրավաբանական եզրակացության մեջ:


	6. ՀՀ շրջակա միջավայրի նախարարություն
	20.01.2026թ.

	
	№ 1/08.6/485-2026

	«Կովկասյան էլեկտրահաղորդման ցանց IV» վարկային համաձայնագրիստորագրման մասով առարկություններ չկան: 
	Ընդունվել է ի գիտություն






